
 

 
 

ᓄᓇᓕᓕᒫᑎᒍᒃ ᓄᓇᓕᓐᓂᓗ 

ᐱᕈᕐᐸᓕᐊᑎᑦᓯᓂᕐᒧᑦ ᐱᒍᑦᔨᕕᒃ 

 

ᐱᓇᓱᐊᕐᑕᐅᓯᒪᓕᕐᑐᓂᒃ ᑐᓴᕐᑎᓯᒍᑏᑦ 

ᑏᓯᒻᐱᕆ 2020-ᒥᑦ ᕕᕗᐊᕆ 2021-ᒧᑦ 

 

 

A. ᓄᓇᓕᓕᒫᑎᒍᑦ ᐱᕈᕐᐸᓕᐊᑎᑦᓯᓂᖅ 

 

ᓄᓇᕕᒻᒥᐅᑦ ᐃᓄᑐᙯᑦ 

-ᓄᓇᓖᑦ ᑲᕙᒫᐱᖏᓐᓂ ᐃᓄᑐᖃᓕᕆᓂᕐᒥᒃ ᐊᑕᐅᑦᓯᑰᕐᑎᓯᔩᑦ 

ᐱᓐᔭᒥᓂ ᐋᕆᐊᖅ, ᐊᑕᐅᑦᓯᑯᕐᑎᓯᔨ ᐃᓄᑐᖃᓕᕆᓂᕐᒥ ᐱᓇᓱᐊᖃᑎᖃᖏᓐᓇᓲᖅ ᓄᓇᓖᑦ ᑲᕙᒫᐱᖏᓐᓂ ᐃᓄᑐᖃᓕᕆᓂᕐᒥᒃ 

ᐊᑕᐅᑦᓯᑰᕐᔨᓂᒃ ᐊᑐᓂᓪᓗ ᐅᖄᓚᕕᒋᖃᑦᑕᓱᓂᒋᑦ ᐱᓇᓱᐊᕆᐊᓕᖏᓐᓂᒃ ᓱᖏᐅᓯᓴᕐᓱᒋᑦ: ᓄᐊ ᓂᖏᐅᕈᕕᒃ ᑲᖏᕐᓱᒥ, ᓗᐃᓴ 

ᓱᕈᓯᓛᖅ ᐳᕕᕐᓂᑐᒥ ᐊᒻᒪᓗ ᕕᓕᓯ ᓈᓚᑦᑑᔭᖅ ᐃᓄᑦᔪᐊᒥ. ᑖᒃᑯᐊ ᐊᑕᐅᑦᓯᑰᕐᑎᓯᔩᑦ ᓄᓇᓕᒻᒥᓂ ᐱᒋᐊᕐᑎᒋᐊᓕᒻᒥᓂᒃ 

ᐃᓄᑐᖃᓕᕆᓂᕐᒥ ᐃᓕᓐᓂᐊᑎᑕᐅᓯᒪᔪᑦ, ᖃᓄᐃᓘᕐᓗᑎᓪᓗ ᐊᓯᒥᓄᑦ ᐊᑕᐅᑦᓯᑰᕐᑎᓯᔨᓄᑦ ᐅᖄᖃᑦᑕᓂᐊᕐᒪᖔᕐᒥᒃ ᑲᑎᕕᒃ 

ᓄᓇᓕᓕᒫᑦ ᑲᕙᒪᖓᓄᓪᓗ. 

ᐅᑯᐊ ᐅᖄᓚᐅᑎᒃᑯᑦ ᑲᑎᒪᓂᐊᕈᓯᖃᖃᑎᐅᓛᕐᑐᑦ ᓕᓯ ᐳᑐᓕᒃ, ᐱᓇᓱᑦᑐᓕᕆᔨ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ 

ᑲᖏᕐᓱᒥ ᐊᓪᓚᕕᓕᒃ ᐊᒻᒪᓗ ᐃᓖᓇ ᐴᑎ ᐃᓄᑐᖃᓕᕆᓂᕐᒥᒃ ᐊᑕᐅᑦᓯᑯᕐᑎᓯᔨ ᑕᓯᐅᔭᒥ, ᑖᒃᑯᐊ ᑲᕙᒪᒃᑯᓂᒃ 

ᐱᓇᓱᖃᑎᖃᓕᓂᐅᒻᒪᓂᒃ ᐃᓄᑐᙯᓪᓗ ᐊᓪᓚᖁᑎᖏᓐᓂᒃ ᑲᒪᓕᓂᐅᑦᓱᑎᒃ ᐸᕐᓇᕆᐅᕐᓴᑎᑦᓯᒍᓐᓇᑑᒃ 

ᐊᑐᐃᓐᓇᕈᕐᑎᕆᒋᐅᕐᓴᑎᑦᓯᓗᑎᓪᓗ ᑮᓇᐅᔭᕐᑖᕈᒪᐅᑎᓂᒃ. ᖃᐅᔨᒪᔭᐅᒋᐊᖃᕐᑐᖅ ᑐᑦᓯᕋᐅᑎᐅᓲᑦ 

ᒪᙯᑎᑦᓯᒍᑎᑦᓴᓗᐊᖕᖑᐊᓂᒃ ᑐᑦᓯᕋᕈᑎᐅᓲᖑᒻᒪᑕ, ᐊᖏᕐᑕᐅᓯᒪᕐᖄᕆᐊᖃᓲᓂ ᐋᓐᓂᐊᓯᐅᕐᑎᓄᑦ, “ᐊᒥᓲᒋᐊᖃᖕᖏᓂᖏᑦ 

ᐱᑦᔪᑎᒋᑦᓱᒋᑦ” ᒪᓕᑦᑕᐅᓯᐊᖁᓪᓗᒋᑦ ᓄᕙᓐᓇᖅ 19-ᒥ ᒪᓕᒉᑦ ᖃᓄᐃᖕᖏᓯᐊᕈᑎᑦᓭᑦ. 

 

-ᑯᐯᒻᒥ ᓄᓇᓕᓕᒫᑎᒍᑦ ᐃᓄᑐᙯᑦ ᐅᖄᖄᑎᒌᕝᕕᖓᑕ ᑲᑎᒪᓂᖓ 

ᓄᓇᕕᒻᒥ ᐃᓄᑐᙯᑦ ᑲᑎᖕᖓᔨᖏᑦᑕ ᐊᖓᔪᕐᖄᖓ ᐹᐱ ᐊᐳᑎᐊᕐᔪᒃ ᐊᒻᒪᓗ ᐱᓐᔭᒥᓂ ᐋᕆᐊᖅ, ᑲᑎᕕᒃ ᓄᓇᓕᓕᒫᑦ 

ᑲᕙᒪᖓᑕ ᐊᑕᐅᑦᓯᑰᕐᑎᓯᔨᖓ ᐃᓄᑐᖃᓕᕆᓂᕐᒥ ᙯᖁᔭᐅᓯᒪᓚᐅᔫᒃ ᖃᕆᑕᐅᔭᒃᑯᑦ ᑲᑎᒪᓂᕐᒧᑦ ᑲᑎᒪᖃᑎᐅᑦᓱᑎᒃ 18-

ᓄᑦ ᐊᑕᐅᑦᓯᑰᕐᑎᓯᔨᐅᔪᓄᑦ ᑯᐯᒻᒥ. 

-ᑯᐯᒻᒥ ᐅᖄᖄᑎᒌᕝᕕᐅᓲᖅ ᐃᓄᑐᖃᕐᓅᓕᖓᔪᓂᒃ ᖃᐅᔨᓴᕐᓂᖃᕐᑎᓗᒍ 

ᑲᑎᒪᓂᖅ ᑯᐯᓕᒫᒥ ᐃᓄᑐᖃᕐᓂᒃ ᖃᐅᔨᓴᕐᓂᒧᑦ ᐅᖄᒍᑎᖃᓚᔪᒻᒥᔪᑦ ᒥᓂᔅᑕ ᐸᓓ ᐃᓄᑐᖃᕐᓂᒃ ᑲᒪᔨᐅᑉ. 

ᑖᒃᑯᐊ ᑐᓴᕐᑎᓯᒍᑎᖏᑦ ᐃᓄᑐᙯᑦ ᐊᑐᓂᑦ ᓄᓇᓕᓐᓂ ᐃᓱᒫᓗᒋᓯᒪᔭᖏᓐᓂᒃ ᐃᓗᓕᖃᕐᑐᑦ. 

 

ᓀᓪᓕᑎᕐᓯᒪᔪᑦ ᑐᑭᓯᑎᑦᓯᒍᑏᑦ ᐊᓪᓚᑕᐅᓯᒪᔪᓂᑦ: 

 

ᓄᓀᑦ ᐊᕕᑦᑐᓯᒪᔪᑦ 18 ᐊᐅᓚᑕᐅᓲᖑᒻᒪᑕ ᑯᐯᑉ ᓄᓇᖓᓃᑦᑐᑦ ᑲᑎᓯᓚᐅᔪᒍᑦ ᒪᕐᕉᓂᒃ 54-ᓂᑦ ᓄᓇᓕᓐᓂᑦ 

ᑯᐯᒻᒥ ᓄᓇᓕᑐᙯᑦ ᓄᓇᖏᓐᓂ. ᐊᓪᓓᑦ ᑯᔩ ᐃᓄᑐᐃᓐᓀᓗ. ᐃᓗᓯᓕᕆᓂᖅ ᐃᓄᓕᕆᓂᕐᓗ ᐃᓚᐅᑎᑕᐅᒻᒪᑕ 



 

ᔦᒥᓯ ᐯᑉ ᑯᐯᓪᓗ ᑕᕐᕋᖓᑕ ᐊᖏᖃᑎᒌᓐᓂᖓᓄᑦ 1975-ᒥ ᐊᖏᖃᑎᒌᒍᑎᐅᓯᒪᔪᒧᑦ. ᑖᒃᑯᐊ ᐱᑦᔪᑎᒋᑦᓱᒋᑦ 

ᓄᓇᓕᓐᓂ ᑎᒥᐅᔪᓄᑦ ᑐᓴᕐᑕᐅᑎᑦᓯᓯᒪᔪᒍᑦ ᓄᓇᓕᖏᓐᓂ ᐃᓱᒫᓗᒋᔭᐅᔪᓂᒃ. ᑌᒣᒐᓗᐊᕐᑎᓗᒍ, ᓄᓇᓕᓐᓂ 

ᐊᕕᑦᑐᓯᒪᔪᓂ ᖃᐅᔨᓴᕐᓂᖅ ᑯᐯᒻᒥ ᐃᓄᑐᖃᕐᓂ ᑐᓴᕐᑎᑕᐅᓯᒪᔪᑦ ᐃᓱᒫᓗᒋᔭᐅᔪᓂᒃ ᓄᓇᓕᑐᖃᕐᓄᑦ 

ᐃᓄᑐᖃᕐᓄᑦ ᓄᓇᖏᓐᓂ. 

ᑖᒃᑯᐊ ᐃᓚᒋᐊᕈᑎᖏᓐᓂ ᐊᓪᓚᓯᒪᔪᑦ (ᑲᑎᕕᒃ ᓄᓇᓕᓕᒫᑦ ᑲᕙᒪᖓ) “ᐃᓄᑐᖃᕐᓅᓕᖓᔪᑦ ᒪᓕᒉᑦ 

ᐊᐅᓚᑦᔭᕆᐊᕈᑎᑦᓭᓗ” ᐊᑦᔨᒌᖕᖏᑐᓂᒃ ᐃᓱᒫᓗᒋᔭᐅᔪᓂᒃ ᐊᓪᓚᑕᐅᓯᒪᔪᑦ ᓄᓇᓕᓐᓂ: ᑐᓴᐅᒪᖃᑎᒌᓐᓂᖅ 

ᑐᑭᓯᒪᒍᑏᓪᓗ, ᐃᓪᓗᖁᑎᓕᐅᕐᓂᖅ ᐊᐅᓚᔮᕐᓂᓗ, ᓱᖃᑦᓯᒍᑏᑦ, ᐃᓗᕐᖁᓯᖅ, ᐊᑦᑕᓇᕐᑐᒦᑦᑌᓕᓂᖅ, 

ᓂᕿᑦᓴᖃᑦᓯᐊᓂᖅ, ᓄᓇᓕᒻᒥ ᓴᐳᒻᒥᔭᐅᓂᖅ ᐃᓚᐅᖃᑎᐅᓂᕐᓗ ᐃᓚᐅᒻᒥᑎᓪᓗᒍ ᐃᓪᓗᓕᕆᓂᖅ 

….ᖃᐅᔨᓯᒪᔪᒍᑦ ᐃᓪᓗᓕᕆᓂᖅ ᐃᓱᒫᓗᒋᔭᐅᓪᓚᕆᓐᓂᖓᓂᒃ ᖁᓕᐅᖕᖏᒐᕐᑐᓄᑦ ᓄᓇᓄᑦ ᐊᕕᑦᑐᓯᒪᓂᕐᒦᑐᓄᑦ 

15-ᓂᑦ. ᐊᒥᓱᑦ ᑕᒪᑐᒧᖓᐅᓕᖓᔪᑦ ᐃᓱᒫᓗᒋᔭᐅᒋᐊᖃᕐᑐᑦ. 

ᐃᓪᓗᖃᕈᓐᓇᓂᖅ (ᐃᖏᕐᕋᐅᑏᑦ), ᐃᓪᓗᖃᕐᓂᖅ ᐊᑭᑭᑦᑐᓂᒃ, ᐃᓪᓗᓂᒃ ᐊᑦᑕᑐᕐᓂᐅᑉ ᐊᑭᖓ, ᐃᓪᓗᖁᑎᓂᒃ 

ᖃᐅᔨᒪᓂᖅ ᐱᒍᑦᔨᒍᑏᓪᓗ ᖃᓂᑦᑑᓂᖏᑦ. ᐊᓂᕐᕋᒥ ᐃᑲᔪᕐᑎᖃᕐᓂᖅ ᐃᓚᒋᔭᐅᑎᑕᐅᔪᖅ ᐃᓪᓗᖃᕐᓂᒧᑦ 

ᐊᒥᓲᓂᕐᓭᓗ ᓄᓇᓖᑦ ᑕᒪᑐᒥᖓ ᐱᒻᒪᕆᐅᓂᕃᓯᒪᑦᓱᑎᒃ. ᐊᓂᕐᕋᒥ ᐋᓐᓂᐊᓯᐅᕐᑕᐅᓂᖅ ᓯᖁᒥᓯᒪᔪᕐᓂᐊᓂᕐᓗ 

ᐃᓱᒫᓗᒋᔭᐅᔪᑐᖃᐅᔫᒃ ᖃᓂᒪᓐᓇᖃᓚᐳᕐᑎᓴᒍᓂᑦ (ᓄᕙᓐᓇᖅ 19). ᖃᒻᒥᑯᑦ ᐅᖄᖄᑎᒌᒍᑎᐅᖃᑦᑕᓚᐅᕐᑐᑦ 

ᑕᑯᑦᓱᒋᑦ ᐊᓂᕐᕋᒥ ᐃᑲᔪᕐᑎᖃᕐᓂᖅ ᓯᕗᓪᓕᐹᓃᑦᑐᖅ; ᖃᓂᒪᓐᓇᖃᕐᑎᓗᒍ ᑕᒪᑐᒪ ᑭᖕᖒᒪᓇᕐᓂᖓ 

ᓄᐃᒋᐊᓪᓚᓚᐅᕐᒥᔪᖅ. 

-ᐃᓪᓗᓕᕆᓂᖅ 

ᓄᑖᑦ ᐃᓪᓗᐃᑦ 

ᒥᓂᔅᑕ ᒫᕐᑯᕆᑦ ᐸᓓ, ᑲᒪᒋᔭᖃᕐᑐᖅ ᐃᓄᑐᖃᕐᓂᒃ, ᑲᑎᖕᖓᓯᒍᒪᓚᐅᔪᒻᒪᑦ ᖃᕆᑕᐅᔭᑎᒍᑦ 18-ᓂᒃ 

ᐊᖓᔪᕐᖄᕆᔭᐅᔪᓂᒃ ᑯᐯᒻᒥ ᐃᓄᑐᙯᑦ ᐅᖄᖃᑎᒌᕝᕕᒋᓲᖓᓂ ᓄᓇᓕᓕᒫᓂᒃ ᖃᐅᔨᓴᕐᓂᒨᓕᖓᔪᓂᒃ. 

ᐊᓂᑎᑕᐅᑦᑌᓕᓂᖅ ᐱᑦᔪᑎᐅᑎᓪᓗᒍ ᑐᓵᔨᑦᓴᖃᕋᓂᓗ ᐹᐱ ᐊᐳᑎᐊᕐᔪᒃ ᐃᓚᐅᒍᓐᓇᓚᐅᔪᖕᖏᑐᖅ. 

ᒥᓂᔅᑕ ᓱᓕᓂᕃᓚᐅᔪᔪᖅ ᓄᓇᕕᒻᒥ ᐃᓗᓯᓕᕆᔩᑦ ᑐᓴᕐᑎᓯᒍᑎᒋᓚᐅᔪᔭᖏᓐᓂᒃ, ᒪᕐᕉᓂᒃ ᓴᓇᔭᐅᓛᕐᑑᓂᒃ ᐊᑯᓂ 

ᐊᓂᐊᕕᒻᒦᒋᐊᖃᓲᑦ ᓇᔪᒐᕆᒐᔭᕐᑕᖏᓐᓂᒃ ᑰᒃᔪᐊᒥ ᐳᕕᕐᓂᑐᒥᓗ (2021-ᒥ). 

ᑭᖑᓂᖓᒍᑦ ᖃᐅᔨᒋᐊᓚᐅᔪᒐᑦᑎᒋᑦ, ᑖᒃᑯᐊ ᒪᕐᕉᒃ ᐃᓪᓘᒃ ᔪᓓᖑᓚᐅᔪᒥ ᐱᒍᒪᓚᐅᔪᔭᕗᒃ ᒥᓂᔅᑕᒧᑦ ᑯᐯᑉ 

ᐃᓪᓗᓕᕆᔨᖏᓐᓂ ᐅᖃᕈᑎᒋᑦᓱᒋᒃ. ᑭᐅᔭᐅᕋᑕᖕᖏᓇᑦᑕ ᐅᑕᕐᕿᖏᓐᓇᑐᒍᑦ. 

-ᑐᓴᐅᒪᖃᑎᖃᕐᓂᖅ ᐃᓗᓯᓕᕆᓂᐅᑉ ᐃᓄᓕᕆᓂᐅᓪᓗ ᑐᕐᖃᑕᕐᕕᖓᓂᒃ 

ᐱᒍᑦᔨᕕᐅᔪᖅ ᐃᓚᐅᖃᑎᐅᓚᐅᔪᔪᖅ ᐅᖄᖃᑎᒌᑦᑎᓗᒋᑦ ᐹᐱ ᐊᐳᑎᐊᕐᔪᒃ ᐁᑉᐸᖃᕐᓱᓂ ᑐᑭᒧᐊᑦᑎᓯᔨᒥᒃ 

ᐃᓄᑐᖃᓕᕐᓂᒥ; ᐃᓄᑐᙯᑦ ᐱᒍᑦᔭᐅᔨᖓᓂᑦ ᐊᒻᒪᓗ ᐃᑲᔪᕐᑎᐅᓲᓂᒃ ᑲᒪᔨᒥ ᐃᓗᓯᓕᕆᓂᐅᑉ ᐃᓄᓕᕆᓂᐅᓪᓗ 

ᑐᕐᖃᑕᕐᕕᖓᓂᑦ ᐱᓯᒪᔪᓂᒥᒃ. ᑖᒃᑯᐊ ᐱᒍᑦᔨᕕᖓᑦ ᐃᓚᐅᖁᔨᓲᖑᒻᒪᑦ ᐃᓄᑐᙯᑦ ᑲᑎᖕᖓᔨᖏᓐᓂᒃ 

ᑮᓇᐅᔭᖃᕐᑎᓯᓂᕐᒧᑦ ᐊᖏᖃᑎᒌᒍᑎᐅᓯᒪᔪᑦ ᒪᓕᑦᓱᒋᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ. 

ᐱᒍᑦᔨᕕᐅᔪᖅ ᐊᕐᕌᒎᑉ ᕿᑎᕋᐅᑎᓂᖓᓂ ᑲᑎᒪᓂᕐᒥᒃ ᐊᑑᑎᖃᑦᑕᖁᔨᓯᒪᔪᖅ ᐃᓄᑐᙯᑦ ᑲᑎᖕᖓᔨᖏᓐᓂᑦ 

ᕿᒥᕐᕈᖃᑎᒌᓪᓗᑎᒃ ᑲᑎᔨᒃ ᓄᓇᓕᓕᒫᑦ ᑲᕙᒪᖓᑕ ᒪᓕᒐᓂᐊᕆᓯᒪᔭᖏᓐᓂᒃ ᐃᓄᑐᖃᕐᓅᓕᖓᔪᓂᒃ. 

 

ᑕᑯᒥᓇᕐᑐᓕᕆᓂᖅ 

ᐊᐅᒪᒡᒌᕕᒃ - ᓄᓇᕕᒻᒥᐅᑦ ᑕᑯᒥᓇᕐᑐᓕᐅᕐᑏᑦ ᑐᑦᑕᕕᖓ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᐊᖏᕈᑎᖃᓚᐅᔪᔪᖅ $125,000-ᓂᒃ 20220-2021-ᒨᓕᖓᔪᓂᒃ 

ᐃᖏᕐᕋᑎᑦᓯᒍᑎᐅᒐᔭᕐᑐᓂᒃ ᐊᐅᒪᒡᒌᕕᒻᒥᒃ. 2019-2020-ᒥ ᐱᓇᓱᐊᕐᓯᒪᔭᖏᓐᓂ, ᐅᑯᐊ ᖃᐅᔨᒪᒍᒥᓇᓗᐊᖕᖑᖏᐊᑐᑦ 

ᐊᐅᒪᒡᒌᕕᐅᑉ ᐱᓇᓱᐊᕐᑕᕕᓂᖏᑦ: ᓴᐳᒻᒥᓂᖅ ᖃᐅᔨᓴᕐᓂᒥᒃ ᓄᐃᑦᓯᓂᕐᓗ, ᑫᓪᓚᑐᐃᓂᖅ ᐊᐅᓚᑦᓯᓂᕐᓗ ᓄᑖᓂᒃ 

ᑕᑯᒥᓇᕐᑐᓕᐅᕐᓂᒧᑦ ᑮᓇᐅᔭᖁᑎᓂᒃ, ᑐᕃᓐᓇᑐᒥᒃ ᑮᓇᐅᔭᖃᕐᑎᓯᒍᑏᑦ ᐊᕙᑕᒃᑯᑦ ᑕᑯᒥᓇᕐᑐᓕᐅᕐᑎᓂᒃ 

ᓴᐳᒻᒥᒍᑎᒋᓲᖏᓐᓂᒃ; ᐃᓚᐅᕕᖃᕐᓂᖅ KWE-ᑯᓐᓂ! ᑯᐯᒃᒥ ᑲᑎᓯᓂᖅ ᓄᓇᓕᑐᖃᕐᓂᒃ ᐊᒻᒪᓗ ᑲᑎᒪᔪᓃᖃᑕᐅᓂᖅ 

ᐊᕐᓴᓃᑦ 2020 ᑲᑎᒪᓂᖓᓄᑦ ᐋᑐᒑᒥᓗ ᐱᓇᓱᒐᖃᕐᑐᑦ ᑕᑯᑦᓴᐅᑎᑦᓯᓂᖓᓄᑦ ᐊᒻᒪᓗ ᒪᓐᑐᕆᐊᓪᒥ ᑲᑕᑦᔭᓂᖅ 

ᑲᑎᖃᑎᒌᓐᓂᖅ, ᑖᒃᑯᓇᓂ ᐊᖏᖃᑎᒌᑦᓯᒪᑦᓱᑎᒃ ᐃᓚᐅᓛᕐᓂᒥᓂ ᐅᕕᒃᑫᑦ ᕿᒥᕐᕈᐊᖏᓐᓄᑦ: Grilled Cheese. 

ᐃᕗᔨᕕᒻᒥ ᐊᑭᓐᓇᒥᐅᑕᓕᐅᕐᕕᒃ 

ᐱᓇᓱᐊᕐᕕᐅᔫᑉ ᓴᓇᒪᓂᖓᑕ ᖃᐅᔨᓴᕐᑕᐅᓂᖓ ᐊᑭᓐᓇᒥᐅᑕᓕᐅᕐᓂᒥᒃ ᐱᓇᓱᐊᕐᕕᓴᖅ ᑭᖑᕙᕐᑎᑕᐅᓚᐅᔪᖅ 

ᐱᑦᔪᑕᐅᑎᓪᓗᒍ ᓄᕙᓐᓇᖅ 19 ᐊᐅᓪᓚᑲᑦᑕᖃᔭᖕᖏᓂᕐᒧᑦ. ᑕᒪᓐᓇ ᑲᔪᓯᑦᓯᐊᖁᓇᕐᑐᖅ 2021-ᒥ. ᑕᒪᓐᓇ 

ᐊᑑᑎᒍᓐᓇᓯᐊᕐᑐᕆᔭᐅᒍᓂ ᐸᕐᓇᑕᐅᑦᓯᐊᕋᔭᕐᑎᓗᒍ ᐊᑑᑎᒐᔭᕐᓂᖓ. 

 

ᐃᓄᓕᒫᑎᒍᑦ ᒪᑭᑉᐸᓕᐊᑎᑦᓯᓂᖅ 

ᐱᓇᓱᐊᕐᑕᐅᒍᒪᔪᑦ ᒪᑭᑉᐸᓕᐊᒐᓱᐊᕐᓂᒥ, ᐊᓪᓚᓕᐅᑎᓂᖅ 

ᐱᒍᑦᔨᕕᐅᔪᖅ ᐊᑐᐃᓐᓇᕈᕐᑎᕆᓯᒪᔪᖅ ᓄᓇᕕᒻᒥ ᐊᕐᓇᓄᑦ ᐱᓕᐅᑎᐅᒍᑎᐅᒐᔭᕐᑐᓂᒃ ᐅᑭᐅᓕᓐᓄᑦ 18-ᒥᑦ 35-ᒧᑦ. 

ᑕᒪᓐᓇ ᐱᓕᐅᑎᓂᖅ ᑫᓪᓚᑐᐃᒍᑎᐅᒐᓱᐊᕐᓂᖅ ᐊᕐᓇᓂᒃ ᓄᓇᕕᒻᒥᐅᓂᒃ ᐅᕕᒃᑲᓂᓪᓗ ᑲᑐᑦᔨᖃᑎᒌᓪᓗᑎᒃ 

ᒪᑭᑕᑎᒐᓱᐊᕐᑕᑕᕉᓐᓇᓂᖏᓐᓂᒃ, ᒪᓂᔨᒍᑎᓕᐅᕐᓗᑎᒃ ᐱᒐᓱᐊᕈᒪᔭᒥᓂᒃ ᐱᒍᑦᔨᒍᑎᒋᒍᒪᔭᒥᓂᓪᓘᓃᑦ ᓄᓇᓕᒻᒥᓂ 

ᓄᓇᕕᓕᒫᒥᓗᓐᓃᑦ. 

ᓵᓚᖃᕐᑐᑦ ᐊᑐᓂᑦ ᑮᓇᐅᔭᕐᑖᕋᔭᕐᑐᑦ ᐱᓇᓱᖃᑎᐅᒐᔭᕐᓱᑎᓪᓗ ᐱᒍᑦᔨᕕᑦᑎᓄᑦ ᐸᕐᓇᖃᑎᐅᓗᑎᒃ 

ᑮᓇᐅᔭᕐᑖᕋᓱᐊᕈᑎᑦᓴᒥᓂᒃ ᑭᓇᐅᔭᖃᕐᑎᑕᐅᒍᑎᑦᓴᒥᓂᓪᓗ. 

ᑯᐯᑉ ᑲᕙᒪᖓᑕ ᐊᐅᓚᑦᔭᕆᐊᕈᑎᑦᓴᖏᑦ ᐃᓄᓕᒫᑎᒍᑦ ᒪᑭᑉᐸᓕᐊᑎᑦᓯᓂᕐᒥ (ᒪᑉᐱᒉᑦ): 2020-2025 

ᑐᕐᖃᑕᕐᕕᐅᔪᖅ ᑮᓇᐅᔭᓕᕆᓂᕐᒧᑦ ᐱᖕᖑᑎᑦᓯᓂᕐᒧᓗ ᐱᓇᓱᖃᑎᐅᓲᖑᒻᒪᑦ ᐊᕐᕌᒎᓐᓂ ᒪᕐᕉᓂ ᐊᓂᒍᕐᑑᓂ 

ᓄᑕᐅᓯᓕᕐᑎᕆᑦᓱᑎᒃ PAGES-ᓂᒃ ᓅᕕᒻᐱᕆ 2020-ᖑᑎᓪᓗᒍ ᑐᓴᕐᑎᓯᓚᐅᔪᑦ ᐊᐅᓚᑦᔭᕆᐊᕈᑎᑦᓭᑦ 

ᑐᓴᕐᑎᓯᒍᑎᐅᑐᐃᓐᓇᕆᐊᖃᓕᕐᓂᖏᓐᓂᒃ ᑲᕙᒪᒃᑯᑦ ᑮᓇᐅᔭᖃᕐᑎᓯᔨᖏᓐᓄᑦ ᑲᑎᑦᓱᒋᑦ $127 ᒥᓕᐊᓐ 

ᑮᓇᐅᔭᓕᐅᕋᓱᐊᕈᑎᑦᓴᐅᓱᑎᒃ $520 ᒥᓕᐊᓂᒃ ᐱᖓᓱᓄᑦ, 500 ᐱᓇᓱᐊᕐᑕᐅᔪᑦᓭᑦ. 

ᑌᒣᒐᓗᐊᕐᑎᓗᒍ, ᐃᑉᐱᒋᑦᓯᐊᓱᒋᑦ ᓴᓗᒪᒐᓱᐊᕈᑎᐅᒋᐊᓖᑦ ᑮᓇᐅᔭᑎᒍᓪᓗ ᒪᑭᑦᓯᐊᕆᐊᕐᓂᒧᑦ ᐊᑐᕐᑕᐅᔪᑦ ᑯᐯᓕᒫᒥ, 

ᑕᒪᑐᒪ ᐱᓇᓱᐊᕐᑕᐅᓂᖓ ᑭᖑᕙᕆᐊᕐᓯᒪᔪᖅ. ᔭᓄᐊᕆ 27-ᒥ ᑐᕐᖃᑕᕐᕕᖓᓄᑦ ᑐᓴᕐᑎᑕᐅᓚᐅᔪᔪᒍᑦ ᓄᓇᓂ 

ᐊᕕᑦᑐᓯᒪᔪᓃᑦᑐᑦ ᑐᑦᓯᕋᐅᑎᖏᑦ ᑲᕙᒪᒃᑯᑦ ᑮᓇᐅᔭᖃᕐᑎᓯᔨᖏᑦᑕ ᐊᖏᕈᑎᖏᓐᓂᒃ ᐅᑕᕐᕿᒋᐊᖏᓐᓂᒃ: 



 

- ᐊᑎᓕᐅᕐᓂᖅ ᐊᕐᕌᒍᓄᑦ ᓯᑕᒪᓅᓕᖓᔪᒥᒃ ᐊᖏᖃᑎᒌᒍᑎᒥᒃ 2021-2025 ᐃᑲᔪᕐᓯᒍᑎᐅᒐᔭᕐᑐᒥᒃ ᓄᓇᓂ 

ᐊᕕᑦᑐᓯᒪᔪᓂ ᐊᑕᐅᓯᖕᖑᑎᑦᓯᒍᑎᐅᓗᓂ ᐃᓄᓕᒫᑎᒍᑦ ᑮᓇᐅᔭᖃᕈᑎᓂᒃ ($110,000 ᐊᕐᕌᒍᑕᒫᑦ); 

-ᐊᒥᓱᐃᑦ ᑐᐯᓐᓇᑐᒥᒃ ᑮᓇᐅᔭᖃᕐᑎᓯᒍᑏᑦ, ᑭᓇᐅᔭᕐᑐᕈᑏᑦ ᐱᓪᓗᑯᒋᐊᓕᑦᑎᒍᓪᓗ ᓴᐳᒻᒥᒍᑏᑦ, ᐅᑯᐊ ᐃᓚᒋᑦ:  

ᑲᑐᑦᔨᖃᑎᒌᑦᓱᑎᒃ ᒪᑭᒐᓱᐊᕈᑏᑦ ᐅᑎᕐᑎᑕᐅᓗᑎᒃ - ᑯᐯᒻᒥ ᑮᓇᐅᔭᓕᐅᕋᓱᐊᕐᑏᑦ 

ᓄᑖᑦ ᓴᐳᒻᒥᒍᑎᑦᓭᑦ ᒪᑭᑕᒐᓱᐊᕐᓂᒥᒃ; 

ᐱᒋᐅᕐᓴᔭᐅᓗᑎᒃ ᐱᓇᓱᑦᑏᑦ ᐊᓂᕐᕋᒥ ᐱᓇᓱᐊᓲᑦ ᑲᑐᑦᔨᖃᑎᒌᑦᑐᓄᑦ; 

ᐊᕙᑎᓕᕆᓂᕐᒨᓕᖓᔪᑦ ᐱᓇᓱᐊᕐᑕᐅᔪᑦ ᓴᐳᒻᒥᔭᐅᓗᑎᒃ. 

 

ᓂᕿᓂᒃ ᐱᕈᕐᓰᓂᕐᒥᒃ ᐱᓇᓱᐊᕐᑕᐅᔪᑦ 

ᐊᖏᖃᑎᒌᒍᑎᐅᓯᒪᔪᑎᒍᑦ ᓂᕿᓂᒃ ᐱᕈᕐᓰᓂᕐᒧᑦ ᐱᓇᓱᐊᕐᑕᐅᔪᑦ 

 
ᐱᓇᓱᐊᕐᑕᐅᔪᖅ     ᓄᓇᓕᖓ      ᖃᓄᐃᓕᖓᓂᖓ 

-ᓄᓇᓕᓐᓂ ᖁᐊᖃᐅᑎᑖᕐᑎᓯᓂᖅ 2020  

ᑮᓇᐅᔭᖃᕐᑎᑕᐅᒍᑎᑦᓭᑦ ᐱᔭᕇᕐᑕᐅᓂᖏᑦ  ᑯᒃᔪᐊᒥ  

ᐃᓄᑦᔪᐊᒥ ᑲᖏᕐᓱᔪᐊᒥᓗ  ᐱᔭᕇᕐᓯᒪᓕᕐᑐᑦ 

-ᓄᓇᓕᓐᓂ ᐱᕈᕐᓰᕕᒃ    ᓴᓪᓗᐃᑦ    ᑲᔪᓯᔪᖅ 

-ᐱᕈᕐᓭᕕᒃ     ᐃᓄᑦᔪᐊᖅ   ᑲᔪᓯᔪᖅ 

 

ᐱᓇᓱᐊᕐᑕᐅᒍᒪᔪᑦ ᐃᓘᓐᓇᖏᑦ ᑲᑎᑦᓱᒋᒃ, ᒥᑦᓴᐅᓴᕐᓱᒋᑦ ᐊᑭᖃᕐᑐᑦ $3”ᓐ ᒥᓕᐊᓂᒃ 

 

ᑮᓇᐅᔭᖃᕐᑎᓯᒍᓐᓇᑐᐃᓐᓇᕆᐊᓖᑦ: 

-ᐅᑭᐅᕐᑕᑐᒥᐅᓄᑦ ᐸᕐᓇᓯᒪᐅᑏᑦ 

-ᓄᓇᓕᓐᓂ ᐱᕈᕐᓰᕕᓕᐅᕈᑏᑦ ᑕᕐᕋᒥᐅᓂᒃ ᑭᓇᐅᔭᖃᕐᑎᓯᒍᑏᑦ 

-ᑲᓇᑕᒥ ᒪᑭᑉᐸᓕᐊᒐᓱᐊᕈᑏᑦ ᑯᐯᒻᒥᐅᓅᓕᖓᔪᑦ 

-ᑯᐯᒻᒥ ᒪᑭᑉᐸᓕᐊᒐᓱᐊᕈᑏᑦ 

-ᐱᕈᕐᓰᔩᑦ ᐱᕈᕐᑐᓕᕆᔩᑦ ᑲᓇᑕᒥ 

-ᓄᓇᓕᓐᓂᒃ ᑮᓇᐅᔭᖃᕐᑎᓯᒍᑏᑦ 

-ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ - ᑐᕐᖃᑕᕐᕕᖓ ᓄᓇᓖᑦ - ᑐᕐᖃᑕᕐᕕᖓᑦ ᒥᕐᖑᐃᓯᕐᕕᓕᕆᓂᐅᑉ 

-ᑭᓇᐅᔭᕐᑯᕕᒃ Caisse Desjardins 

-ᐱᒋᐊᑦᓯᐊᕈᑏᑦ ᑮᓇᐅᔭᖁᑏᑦ 

-ᑕᕐᕋᒥᐅᓂᒃ ᐱᒍᑦᔨᔩᑦ  

-ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ ᐊᑐᐃᓐᓇᕈᕐᑎᕈᑏᑦ ᑕᕐᕋᒨᓕᖓᔪᑦ 

 

ᑐᑦᓯᕋᐅᑏᑦ, ᑏᓯᒻᐱᕆ 2020 - ᓯᕗᓪᓕᐹᖓ 

ᑮᓇᐅᔭᖃᕐᑎᓯᒍᑏ “ᓴᓇᒻᒪᕆᒐᔭᕐᑕᖓᓂᒃ ᐱᓇᓱᐊᖃᑎᖃᕈᑏᑦ” ᖃᐅᔨᓴᕐᑕᐅᔪᑦ: ᖃᓄᐃᓕᖓᐅᓯᕆᒐᔭᕐᑕᖏᓐᓂᒃ 

ᓴᓇᒻᒪᓕᐅᕐᓱᑎᒃ, ᐊᑭᒋᒐᔭᕐᑕᖓᓄᑦ ᑎᑭᐅᑎᒍᑎᒋᒐᓱᐊᕐᓱᒍ ᐃᖏᕐᕋᐅᑎᑦᓴᖏᓐᓂᓗ ᒥᑦᓴᐅᓴᕈᑎᐅᑦᓱᓂ. 

 

ᐊᑭᖓ: $ 338,370.25 (ᑖᒃᓯᖏᑦ ᐃᓚᐅᑎᓪᓗᒋᑦ) 

-One Drop-ᑯᑦ ᓱᕐᖁᐃᑐᒥᒃ $100 000-ᓂᒃ ᑐᓂᔨᓯᒪᔪᑦ 

-ᑮᓇᐅᔦᑦ ᐱᔭᐅᒋᐊᖃᖏᓐᓇᑐᑦ $238,370.25 

 

-ᑲᑎᕕᒃ ᓄᓇᓕᓕᒫᑦ ᐊᖏᕈᑎᖏᑦ: $50,000 ᓯᕗᓪᓕᐹᒥ ᐱᓇᓱᐊᕐᑕᐅᔪᓄᑦ 
 

 

B. ᒪᑭᑉᐸᓕᐊᒐᓱᐊᕈᑏᑦ  



 

ᒪᑭᑉᐸᓕᐊᒐᓱᐊᕈᑏᑦ ᐅᐃᒍᐃᓪᓗ 

ᐅᑯᐊ ᒪᑭᑉᐸᓕᐊᒐᓱᐊᕐᓂᒥ ᐱᓇᓱᐊᕐᑕᐅᔪᑦ ᐊᔪᕿᒋᐊᕈᑎᐅᓯᒪᔪᓪᓗ ᑰᒃᔪᐊᒥ, ᓴᓪᓗᓂ ᐃᓄᑦᔪᐊᒥᓗ ᐊᓪᓚᕕᑦᑕ 

ᐱᓇᓱᐊᕐᓯᒪᔭᖏᑦ. ᐃᓚᖏᑦ ᓅᑕᐅᓚᐅᔪᑦ ᑐᓴᕐᑎᓯᒍᑎᐅᓚᐅᔪᓂ ᓯᕗᓪᓕᓂ ᒪᑭᑉᐸᓕᐊᒍᑎᖃᕋᓱᐊᕐᑐᑦ ᑭᐅᒻᒣᑑᓚᐅᔪᒻᒪᑕ 

ᐊᓯᖏᓪᓘᓃᑦ ᐱᔭᕇᒻᒣᑑᑦᓱᑎᒃ. 

 

ᒪᑭᑕᑎᒐᓱᐊᕐᑕᐅᔪᖅ     ᓄᓇᓕᖓ   ᖃᓄᐃᓕᖓᓂᖓ   
 

1. ᓴᓗᒻᒪᓭᓂᖅ ᐳᔪᕐᑐᒧᑦ     ᓴᓪᓗᐃᑦ    ᑲᔪᓯᔪᖅ 

2. ᓂᐅᕕᕐᕕᐊᐱᒃ     ᐃᕗᔨᕕᒃ   ᑲᔪᓯᔪᖅ 

 

 

C. ᓄᓇᓕᓐᓂ ᒪᑭᑉᐸᓕᐊᑎᑦᓯᒍᑏᑦ 

 

ᐱᓇᓱᐊᕐᑕᐅᔪᖅ    ᓱᓇᐅᓂᖓ  ᓄᓇᓕᐅᑉ ᑲᕙᒫᐱᖓ ᖃᓄᐃᓕᖓᓂᖓ 

 

ᐃᒋᒪᒃ ᐊᖑᑏᑦ ᑲᑐᑦᔨᖃᑎᒌᓐᓂᖓ ᐃᓄᓕᕆᓂᖅ  ᐳᕕᕐᓂᑐᖅ  ᐱᒋᐊᕐᓯᒪᓕᕐᑐᖅ 

ᐳᕕᕐᓂᑐᒥ ᐊᖏᓕᑲᒃᑯᑦ ᑐᑦᓯᐊᕕᖓ ᐃᓄᓕᕆᓂᖅ  ᐳᕕᕐᓂᑐᖅ  ᐱᒋᐊᕐᓯᒪᓕᕐᑐᖅ 

ᐊᖑᑏᑦ ᑲᑐᑦᔨᖃᑎᒌᓐᓂᖓ ᑰᒃᔪᐊᕌᐱᒻᒥ ᐃᓄᓕᕆᓂᖅ  ᑰᒃᔪᐊᕌᐱᒃ  ᐱᒋᐊᕐᓯᒪᓕᕐᑐᖅ 

ᐊᖑᑏᑦ ᑲᑐᑦᔨᖃᑎᒌᓐᓂᖓ ᐅᒥᐅᔭᒥ ᐃᓄᓕᕆᓂᖅ  ᐅᒥᐅᔭᖅ   ᐱᒋᐊᕐᓯᒪᓕᕐᑐᖅ 

 

 

ᐱᒍᑦᔨᕕᑦᑕ ᐱᓇᓱᑎᖏᑦ 

ᐊᑎᐊᓪ ᔮᓴ, ᑐᑭᒧᐊᑦᑎᓯᔨ, ᑰᒃᔪᐊᒥ ᐊᓪᓚᕕᓕᒃ 

ᐅᖄᓚᐅᑎᖓ 819-964-2961 ext. 2262, ᖃᕆᑕᐅᔭᕈᑎᖓ: ayassa@krg.ca 

 

ᓯᑏᕙᓐ ᑯᔮᓱ, ᒪᑭᑉᐸᓕᐊᒐᓱᐊᕐᑐᓕᕆᒍᑎᓂᒃ ᖃᐅᔨᒪᔪᒻᒪᕆᒃ, ᓴᓪᓗᓂ ᐊᓪᓚᕕᓕᒃ 

ᐅᖄᓚᐅᑎᖓ 819 255 8120, ext 223 ᖃᕆᑕᐅᔭᕈᑎᖓ: sgrasser@krg.ca 

 

ᒥᓂ ᐁᐸᔭᖄ, ᐱᓪᓗᑯᒋᐊᓕᓕᕆᔨ, ᑰᒃᔪᐊᒥ ᐊᓪᓚᕕᓕᒃ (ᒪᑭᑉᐸᓕᐊᒐᓱᐊᕐᑐᓕᕆᒍᑎᓂᒃ ᖃᐅᔨᒪᔪᒻᒪᕆᐅᑉ ᐃᑲᔪᕐᑎᖓ) 

Tel 819 964 2961 ext. 2247 ᖃᕆᑕᐅᔭᕈᑎᖓ: mabraham@krg.ca 

 

ᐃᓓᔭᓯ ᓇᐅᒃᑲᕈᐊᖅ, ᒪᑭᑉᐸᓕᐊᒐᓱᐊᕐᑐᓕᕆᓂᕐᒥᒃ ᐊᔪᖀᒋᐊᕐᑎ, ᐃᓄᑦᔪᐊᒥ ᐊᓪᓚᕕᓕᒃ 

ᐅᖄᓚᐅᑎᖓ 819 254 8621, ᖃᕆᑕᐅᔭᕈᑎᖓ: enowkawalk@krg.ca  

 

ᕕᓕᑉ ᑐᓗᒐᖅ, ᒪᑭᑉᐸᓕᐊᒐᓱᐊᕐᑐᓕᕆᓂᕐᒥᒃ ᐊᔪᖀᒋᐊᕐᑎ, ᐳᕕᕐᓂᑐᒥ ᐊᓪᓚᕕᓕᒃ 

ᐅᖄᓚᐅᑎᖓ 819 988 2269 (ᐅᖄᓚᐅᑎᒋᓚᐅᕐᑐᑕᖓ), ptulugak@krg.ca 

 

ᓲᓯ ᑯᐊᑕ, ᐊᑦᑕᑐᐊᓕᕆᔨ, ᑰᒃᔪᐊᖅ 

ᐅᖄᓚᐅᑎᖓ 819 964 2961 ext 2256, ᖃᕆᑕᐅᔭᕈᑎᖓ: sugordon@krg.ca 

 

ᐱᓐᔭᒥᓂ ᐋᕆᐊᖅ, ᐃᓄᑐᖃᓄᑦ ᐊᕐᓇᓅᓕᖓᔪᓄᓪᓗ ᐊᑕᐅᑦᓯᑰᕐᑎᓯᔨ, ᑰᒃᔪᐊᒥ ᐊᓪᓚᕕᓕᒃ 

ᐅᖄᓚᐅᑎᖓ 819 964 2961 ext 2279, ᖃᕆᑕᐅᔭᕈᑎᖓ: barreak@krg.ca 

 

ᐃᓄᖃᖕᖏᑐᖅ, ᐊᓪᓚᑎ ᐊᐅᓚᑦᓯᓂᓕᕆᓂᕐᒥ, ᑰᒃᔪᐊᒥ ᐊᓪᓚᕕᓕᒃ ᐅᖄᓚᐅᑎᖓ 819 964 2961 ᐅᖄᒍᑎᖓ. 2247 

